
శృంగారశాకుంతలము








     యనఁగ బొగడొందె నుతబంధుజనకదంబ

     యాస్యజితపూర్ణశశిబింబ యన్నమాంబ.57

ఉ. శ్రీవత్సాన్వయ సింధుజాతయగు లక్మిం బ్రీతి నన్నాంబికం

     దేవింగా వరియించి యా పరమసాధ్వీమౌళిరత్నంబుతో

     శ్రీవత్సాంకుఁడు వోలె వెన్నన ఘనశ్రీమంతుఁడై సత్కృతు

     ల్గావించె న్నిజబంధుమిత్రతతికిం గార్హస్థ్య మొప్పారగన్.

సీ. రక్షించె బంధువర్గముఁ బ్రమోదంబంద

                    నర్థుల కిచ్చె నిష్టార్థసమితి

     గట్టించె ఘనతటాకంబు లంబుధులుగా

                    ధర్మకాననములు తఱుచు నిలిపె

     స్థిరసమున్నతి సంప్రతిష్టించె నల్లిండ్లు

                    వరవిధానంబులు త్వర ఘటించె

     నన్నసత్రము లెడరైనచో సాగించె

                    నోలిఁ జేయించె దేవోత్సవములు

తే. సప్తసంతానవతిఁ జేసె జలధి నేమిఁ;

     జేసె ధర్మంబు లెన్నేనిఁ జెలువు మిగుల

     జేయుచున్నాఁడు సుకృతము లాయతముగ

     మనుజమాత్రుండె వెన్నయామాత్యమౌళి.

మ. వెలయం జిల్లర వెన్నయప్రభుఁడు దా వేదోక్తసంసిద్ధి వే

     ళలఁ బ్రాసాదపుఁ బంచవర్ణమునఁ గాలగ్రీవు బూజింపఁగా

     నలవాటై మఱి యొం డెఱుంగవు తదీయశ్రీనివాసంబునం

     బలుకుం బంజరశారికాశుకములు న్బంచాక్షరీమంత్రమున్.
60

చ. విడువక సోమవారములు వెన్నన సేయఁగ వత్సలత్వ మే

     ర్పడఁ దను దానవచ్చి నిజభక్తముఖంబుల నారగింపఁగాఁ

     దడఁబడి [1]పోక గంధముల తావులు పూనిన షడ్రసంబులం

     గడుగఁబడెం గళస్థవిషకల్మష మర్ధశశాంకమౌళికిన్.
61

		 ఈ పేజీలో చివరి మార్పు 20 సెప్టెంబరు 2021న 09:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

